
					Gwirwyd y dudalen hon


Fe'allai gelli di gyfanu 

Rhwyg a wnaed gan drefn y nef, 

Pan y ffeiriodd gyda "dadi," 

Miriam am ei Firiam ef. 







ENW'R IESU






PEIDIWCH maeddu enw'r Iesu 

Er un dim sydd yn y byd, 

Peidiwch ei ddi-anrhydeddu 

Er trysorau prinion drud; 

Mae yn enw gogoneddus, 

Glanach yw na gwawr y dydd, 

Paid a'i faeddu mor ddi-esgus, 

Onide cei chwerwedd prudd. 



Paid diwyno enw'r Iesu 

Gyda pharddu pechod cas, 

Enw ydwyt yn broffesu, 

Enw wisgir gyda blas; 

Gwylia'i bylu gyda brychau, 

Chwantau cnawdol, gwirion ffol, 

Paid dynodi dy wendidau 

Wrth ei gario yn dy gol. 

Gwylia rwystro rhai o'r defaid, 

Gwylia gloffi rhai o'r Wyn, 

Gydag enw mor fendigaid 

Sydd yn llawn o nefol swyn; 

Gwell ymddiosg oddiwrtho, 

Na chynhyrfu llid yr Ior, 

Rhag i'r enw mawr dy suddo 

I ddyfnderoedd erch y môr.

	Mae'r testun ar gael o dan Creative Commons Attribution-ShareAlike License; 

